
Vishnukritam 4 Shiva Stotram

விஷ்ணுக்ரு’தம் 4 ஶிவஸ்தோத்ரம்

விஷ்ணுருவாச ।
ஜய ப்ரு’த்²வீமயாகார ஜய சாபோமயாக்ரு’தே ।
ஜய ப்ரபா⁴கராகார ஜயாம்ரு’தகராக்ரு’தே ॥ 8॥
ஜய வைஶ்வாநராகார ஜய க³ந்த⁴வஹாக்ரு’தே ।
ஜய ஹோத்ரு’மயாகார ஜயாகாஶமயாக்ரு’தே ॥ 9॥
ரக்ஷ மாம் த்ரிகு³ணாதீத ரக்ஷ மாம் காலவிக்³ரஹ ।
ரக்ஷ மாமக்ஷயைஶ்வர்ய ரக்ஷ மாம் கருணாகர ॥ 3.2.14.10॥
ஸ்ரஷ்டா த்வம் ஸர்வஜக³தாம் ரக்ஷிதா ஸர்வதே³ஹிநாம் ।
ஹர்தா ச ஸர்வபூ⁴தாநாம் த்வாம் விநைவாஸ்தி கோऽபர:॥ 11॥
அணூநாமப்யணீயாம்ஸ்த்வம் மஹாம்ஸ்த்வம் மஹதாமபி ।
அந்தர்ப³ஹிஸ்த்வமேவைதஜ்ஜக³தா³க்ரம்ய வர்தஸே ॥ 12॥
நிக³மாஸ்தவ நிஶ்வாஸா விஶ்வம் தே ஶில்பவைப⁴வம் ।
ஸ த்வம் த்வதீ³ய ஏவாஸி ஜ்ஞாநமாத்மா தவ ப்ரபோ⁴ ॥ 13॥
அமரா தா³நவா தை³த்யா:ஸித்³தா⁴ வித்³யாத⁴ரா நரா: ।
ப்ராணிந: பக்ஷிண:ஶைலா: ஶிகி²நோऽபி த்வமேவ ஹி ॥ 14॥
ஸ்வர்க³ஸ்த்வமபவர்க³ஸ்த்வம் த்வமோங்காரஸ்த்வமத்⁴வர: ।
த்வம் யோக³ஸ்த்வம் பரா ஸம்வித்கிம் த்வம் ந ப⁴வஸீஶ்வர ॥ 15॥
த்வமாதி³ர்மத்⁴யமந்தஶ்ச தஸ்து²ஷாம் ஜக்³முஷாமபி ।
காலஸ்வரூபதாம் ப்ராப்ய கலயஸ்யகி²லம் ஜக³த் ॥ 16॥
பரேஶ: பரத: ஶாஸ்தா ஸர்வாநுக்³ராஹக: ஶிவ: ।
ஸ ஏஷ மே கத²ங்காரம் ஸாக்ஷாத்³ப⁴வதி தூ⁴ர்ஜடி:॥ 17॥
யம் த்³ரு’ஷ்ட்வா ஶரணம் ப்ராப்தோ நி:ஶ்ரேயஸமவாப்நுயாத் ।
அத² வா ஸ்தௌமி தத்³தா⁴ம ஜாதமாத்ரம் யதா²மதி ॥ 18॥

தச்ச்²ருத்வைஷ க்ரு’பாம் குர்யாத³வஶ்யம் ஸர்வத: ஶ்ருதி: ।
இதி நிஶ்சித்ய வைகுண்ட:²ஸ்தோதும் ஸமுபசக்ரமே ॥ 19॥
தமேவ தைஜஸம் ஸ்தம்ப⁴ம் ப்ரணம்ய பரமேஶ்வரம் ।
ஆதி³மத்⁴யாந்தரஹிதம் மத்வா தம் ஜக³தீ³ஶ்வரம் ।
ஹடா²த்தேந விரஞ்சேந வார்யமாணோऽபி ஸஸ்மிதம் ॥ 3.2.14.20॥
ஶ்ரீவிஷ்ணுருவாச ।
ஜய தே³வ மஹாதே³வ வாமதே³வ வ்ரு’ஷத்⁴வஜ ।
காலாந்தக க்ரதுத்⁴வம்ஸிந்நீலகண்டே²ந்து³ஶேக²ர ॥ 21॥
ஜய ஶம்போ⁴ ஶிவேஶாந ஶர்வ த்ர்யம்ப³க தூ⁴ர்ஜடே ।
ஸ்மரவைரிந்புராராதே ஸ்தா²ணோ ப⁴வ மஹேஶ்வர ॥ 22॥
ஜயேஶ க²ண்ட³பரஶோ ஶூலிந்பஶுபதே ஹர ।
ஸர்வஜ்ஞ ப⁴ர்க³ பூ⁴தேஶ கபாலிந்நீலலோஹித ॥ 23॥
ஜய ருத்³ர மகா²ராதே பிநாகிந்ப்ரமதா²தி⁴ப ।
க³ங்கா³த⁴ர வ்யோமகேஶ கி³ரீஶ பரமேஶ்வர ॥ 24॥
ஜய பீ⁴ம ம்ரு’க³வ்யாத⁴ க்ரு’த்திவாஸ: க்ரு’பாநிதே⁴ ।
க்ரு’ஶாநுரேத:கைலாஸே நித்யமேவ ஹி வர்தஸே ॥ 25॥
த்வதா³ஜ்ஞயா மருத்³ராதி ப²ணீ வஹதி பூ⁴ப⁴ரம் ।
தீ³ப்யத:ஸூர்யஶஶிநௌ ப்³ரஹ்மாண்ட³ம் ப்லவதேம்ऽபு³தௌ⁴ ॥ 26॥
ஜ்யோதீம்ஷி ஸஞ்சரந்தே கே²ஸர்வம் த்வச்சா²ஸநாத்ப்ரபோ⁴ ।
அஹம் ப்³ரஹ்மா ச ஜக³தாம் ஸர்க³ஸந்த்ராணயோரலம் ॥ 27॥
விதா⁴ய கல்பஸே புஷ்ட்யை ஸூதே ஸஸ்யாநி மேதி³நீ ।
நாக்ராமந்த்யவ்யய:ஸீமாம் யச்ச த்வந்மஹிரேவ ஸ:॥ 28॥
அணிமாதி³மஹாஸித்³தி⁴நி:ஸாதா⁴ரணவைப⁴வ: ।
கத²ம் த்வாமமரைரந்யைருபேக்ஷே ஸமபி⁴ஷ்டுதம் ॥ 29॥
விஶுக்த்வே விஸ்மராமஸ்த்வாம் ஸ்மராம:ஸங்கடேऽபி ச ।
ந ரோஷோ ஜாது ப⁴க்தேஷு ப்ரஸாத:³ஸர்வதை³வ தே ॥ 3.2.14.30॥
யதா³ விதி⁴த்ஸேர்ப⁴க்திம் த்வம் யதா³ ச ப்ராவ்ரு’ணோஷி தாம் ।
மோஹபோ³தௌ⁴ ததா³ பும்ஸாம் கல்பேதே ப³ந்த⁴மோக்ஷயோ:॥ 31॥

இதி ஸ்துதஸ்ஸாஞ்ஜலிப³த்³த⁴பாணிநா பதி: பஶூநாமத² சக்ரபாணிநா ।
க்ரு’தாபஹாஸே ச ஸரோஜஸம்ப⁴வே மதோ³த்³த⁴தே ப்ராது³ரபூ⁴த்³த³யாநிதி: ⁴ ॥ 32॥
இதி ஶ்ரீஸ்கந்த³புராணே மாஹேஶ்வரக²ண்டே³ऽருணாசலமாஹாத்ம்யே
உத்தரார்தே⁴ சதுர்த³ஶாத்⁴யாயாந்தர்க³தம் விஷ்ணுக்ரு’தம் ஶிவஸ்தோத்ரம்
ஸமாப்தம் ।
ஸ்கந்த³புராண । மாஹேஶ்வரக²ண்ட³ । அருணாக²ண்ட³ । உத்தரக²ண்ட³ । அத்⁴யாய
14/21-31॥

